
zuzendariari

OHARRA: Ahalik etairitzi gehienek izan dezaten tokia, ez da komeni makinazko 15 lerro baino luzeagoidaztea
gutun hauetan. ldatziduenarenizena, telefonoa, helbidea eta NAren zenbakia agertu beharko dira. Laburtu behar
izanez gero, zuzendaritzak bere esku du horretarako eskubidea. Erdaraziristen diren gutunak ez dira argitaratuko.

Euskararen egoera
gainditu beharra

Mikel Irastorza * DONOSTIA

Aste honetan, euskararen aurkako erasoal-
diaren beste kapitulubat ezagutu dugu. Na-
farroako Unibertsitate Publikoko ikasle,
guraso, langile eta irakasle askok euskaraz
ikasteko eskubidearen alde itxialdia egin
zuten bertan. Hara non eta polizia espainia-
rrak, errektorearen aginduz hamarnaka la-
gun atxilotu, itxialdia bertan behera utzi eta
eskubideak zanpatuta dituztenak errudun
bilakatu dituen.

Euskarak egun bizi duen egoeraren au-
rrean, hizkuntz eskubideen errespetua al-
darrikatzea delitu bihurtu eta zigortu egiten
da. Euskal Herrian euskara galbidera era-
man nahi dutenek, euskararen aurkako
neurriak hartzeko legearen babes osoa du-
te. Euskara baztertzen duten legediak eza-
rrita badaude, nola espero dezakegu horie-
tatik eskubideen bermea? Irufieko guraso
baten esanak oso nabarmenak dira: «25 ur-
te daramagu euskaraz ikasteko eskubidea
aldarrikatzen, eta oraindik horrela ibili be-
har. Lotsagarria da». Horixe ba. Hitzok
errealitate bat argi azaltzen dute, hots, Eus-
kal Herrian inposaturik dauden legedien
eskutik (frantziar eta espainiar konstituzio-
ak) ez dugula eskubideen errespeturik izan-
go, eta gainera kalterako, legedi horiek es-
kubideak murrizteko erabiltzen baitituzte.

Horrexegatik, dugun arazoa soilik lurral-
de, eremu edo esparru bati lotuta ez dagoe-
nez, euskarak behar duen lege babesa eta
Euskal Herri osorako ofizialtasuna aldarri-
katu eta eskuratzeak edozein euskaldunen-
tzat lehen mailako erronka izan beharko lu-
ke. 23an Gasteizen guztiok zita bat dugu.

Lehenik hilak,
ondoren irainduak

Iker Rokandio Etxeberria « EIBAR

Jokin Alfonso eta Espe Arana eibartarrak,
1980ko azaroaren 14an Caracasen, Vene-
zuelan, erail zituzten. Jokin, Venezuelako
euskal preso eta errefuxiatuekiko elkarta-

galdeiozu...

Nola egingo du bere egitasmoetan

aurrera Udalbiltzak erakundeen
laguntzarik gabe? Nola izan eraginkorra?

Imanol Gartzia (Errenteria)

Erakunde jaio berri samarra da oraindik Udalbiltza, orain-
dik bi urte ere ez du bete. Eta koiuntura oso zaila egokitu
zaio jaio eta berehala. Nazio eraikuntzan eragiteko insti-
tuzio nazional gisa erditze zoriontsu eta ilusioz betea izan
zuen. Eta gero, jaio berri hori benetan elikatu eta mamiz
betetzeko garaian ikusi da hainbat hautetsik (edo hobeto
esateko alderdi politiko zehatz batzuetako zuzendaritzek)

MARIBI

UGARTEBURU

Udalbiltzako Batzorde
Eragileko eleduna

ez dutela konpromezu horri lana eginez eta era demokra-
tikoan erantzuteko engaiamendurik erakutsi. Horren hari-
tik etorri dira beste erakunde batzuen jarrera «difusoak»
Udalbiltza sustengatzeko orduan, hala nola Batzar Nagu-
sien edo eta EAEko gobernuaren jarrera. Hala ere, bagara
ehunka askotxo Udalbiltzaren bizkarrezur dinamikoa osa-
tzen ari garen hautetsiak, eta gure lana hasi da bere lehen
fruituak ematen. Hori da modurik onena eraginkorra iza-
teko etanazio eraikuntzarako ataka berriak irekitzeko. Be-
raz, lana, lana eta lana, hori da modua. Euskal Herriaren
eraikuntza praktikan sustatzeko udal izaerako Udalbiltza
instituzioa oso tresna eraginkorra izan daiteke. Bada.

Ekainaren 12tik aurrera Roge Blasco ° irrati esataria izango da Galdeiozu
ataleko gonbidatua. Bidali zure galderak ordurako.

sun Komitearen lehendakaria zen. Esta-
tuak ordainduriko indar parapolizialek be-
raien etxean metrailatu zituzten eta, garai
hartan egiten zuten moduan, Batallon Vas-
co Espariol siglapean erreibindikatu.

Ley 32/1999, de Solidaridad con las Victi-
mas del Terrorismo delakoa argitaratzean,
eta bere hiltzaileei dirua eskatzeak suposa-
tzen dizkigun kontzientzia arazoak gaindi-
turik, aipaturiko legeak eskaintzen duen in-
demnizazioa eskatu genuen, Jokinen seni-
deok. Berriki jaso dugun ezezkoak ez gaitu
harritzen. Badakigu diru publikoa beraien
artean banatzeko sortu dutela lege hori.

Baina onartu behar dugu ezezko horren sa-
siargudioak ustekabean harrapatu gaitue-
la. Zera baitiote: ez dagoela batere argi in-
dar parapolizialek hil zituztenik. Erreibindi-
kazioa egon zela, bai (ezin dute hori ukatu),
baina beste bi hipotesi dituztela eskuarte-
an. Lehena: Espe eta Jokin ETAkideak eta
zerga iraultzailearen kobratzaileak omen
zirenez, beraiek hiltzeko agindua estorsio-
naturiko enpresari haserreturen batzuek
eman zutela (GALaren garaian erabili zu-
ten aitzakia bera). Bigarrena: zerga iraul-
tzailearen diruarekin gelditzen omen zirela
eta, ETA berak hil zituela, erakundeari la-

purtzeagatik. Erakunde armatuaren barne-
ko «ajuste de cuentas» bat izan zela, alegia.

Ez dugu ezer espero BVE edo GAL siglen
atzean ezkutaturik gure herrian hainbeste
min egin duten horietaz. Baina beraiek
egindako erailketa bikoitz bat, euskaldu-
nen arteko afera bat izan dela esatea ez die-
gu, inolaz ere, onartzen. Gure betiko
etsaiek erabaki eta finantzaturik eginiko
erasobat abertzaleen arteko tirabirabat be-
zala aurkeztea lotsagabekeria da eta nirele-
hengusuen memoriei irain egitea. Barne
Ministerioak ondo daki nortzuek eta zerga-
tik hil zituzten, baina nahiago du abertzale
batzuen izena zikintzen ahalegintzea.

Gorde bezate, beraz, beraien dirua. Era-
bil dezatela ukatzen diguten indemnizazio
hori Manzanas bezalako hainbat zerbitzari
leial saritzeko. Horrela gauzak argiago gel-
ditzen dira, eta seguraski Espe eta Jokinek
nahiago lukete. Gu, gure familian falta zaiz-
kigun horiek egindako lanaz —eta beraiek
bezala bidean gelditu diren beste guztien
aportazioaz— harro gaude, eta hori da du-
gun konpentsazio ez txikia.

...Eta batez ere zuri
Xabier Errandonea « LESAKA

Eskerrak eman nahi dizkiegu Lesakako
Gazte Eguna aurrera ateratzen lagundu du-
zuen guztioi. Aldez aurretik, bagenekien
erronka ez zela batere erraza, baina azke-
nean lortu dugubehar genuen dirua biltzea.
Eskerrik asko Saski Berri, Atxaspi, Arrano,
Kattu, Haizegoa, Arantzako Gazte Asan-
blada, Lesakako EH, Laga, Ifiaki Gil de San
Vicente, eta batez ere eskerrak zuri, Gazte
Egun horretan eta beste hainbat proiektu-
tan eman duzun guztiagatik. Lesakako gaz-
teen erreferentea izan zara urteetan eta
gaur egun gazte mugimenduak indarra ba-
du, zuri esker izan da. Esker anitz bihotzez
eta zauden tokian zaudela badakizu hemen
lagun pilo bat daukazula. Bueno Kanpeon,
herri libre batean laster ikusiko garelakoan
besarkada handibat taldearen partez. Eutsi
goiari beti bezala eta gogoratu... «<Ez dakit
espainol aski zure eskuara ulertzeko».

